МОНГОЛЫН ГАЗАР ТАРИАЛАНГИЙН ТӨЛӨӨЛӨГЧИД АВСТРИД АЙЛЧИЛСАН ТУХАЙ
Монголын газар тариалангийн дээд түвшний мэргэжилтнүүд, бүс нутгийн шийдвэр гаргагчид Австрид 2007 оны 5-р сарын 16-27-ны хугацаанд айлчидсан.

1. Тэдний судалж мэдэх зорилго нь:

· Австрийн хөдөө аж ахуй, хөдөөгийн хөгжилтэй танилцах
· Энэ талаар явуулж буй бодлогын чиглэлийг судлах (ХАА-г өргөжүүлэлт, хөрөнгө оруулалт, сахүүжилт, төслийн үр дүн гэх мэт)
· Хөдөө аж ахуйн зах зээлийн талаар явуулж буй үйл ажиллагааны мэдээллээс олж мэдэх
· Үхэр үржүүлгийн, билчээрийн эдийн засгийн практикийн чиглэлээр холбоо тогтоох
· Газар эзэмшил, хөрсний үнэлгээ, энэ талаарх Австрийн  хэрэглэж буй арга зүйн талаар харилцан мэдээлэл, санал солилцох, ярилцах
Монголын төлөөлөгчдын багт Улаанбаатар дах Үндэсний ХАА-н өргөтгөл төвийн дарга, Р.Санжаатогтох, Хөвсгөл аймгийн засаг дарга, Б.Батхүү, засаг даргын гэр бүл, Г.Мөнхцэцэг, Улаанбаатар дах гадаад хамтын ажиллагааны ажилтан, Д.Түмэннаст, Хөвсгөл аймгийн ХАА-н өргөтгөх төвийн ажилтан, Ч.Эрдэнэчимэг, уул уурхайн хувийн салбарын төлөөлөгч, Н.Энхтайван нар оролцсон ба тэдэнтэй Австрийн Хөдөө аж ахуйн эдийн засгийн хүрээлэнгийн доктор, Franz Greif хамтран ажиллаж, Б.Уранзаяа орчуулагчаар нь ажилласан.

2. Монголын төлөөлөгчдын айлчлалын төлөвлөгөө:

2.1. Зүүн ба Өмнөд Австраар аялах

Айлчлал нь дараах асуудлуудыг Австрийн одоогийн нөхцөл байдалд ажиллаж байгаа ХАА-н үйлдвэрлэлийн уламжилж ирсэн бүтэц зохион байгуулалттай харьцуулан танилцах 3 өдрийн аяллаар эхэлсэн юм. Үүнд:

· Австрийн таллархаг бүс, Бургланд, Унгартай хөрш, хил залгаа Австрийн газар нутгийн хөгжиж буй онцлог байдал

· Жижиг бүсийн төв, Gissing, түүний эрчимтэй хөгжлийн бодит байдлыг буй болгоход чиглэгдсэн нийгмийн бодлого

· Зүүн Бургланд дах усан үзмийн тариалалтын талбай, гайхамшинтай хэсэг болох дуган (Унгарын), Эбурагийн ойролцоох Кулм багийн усан онгоцны гарам 

· Гол бүс болох галт уулын бүсийн эгзэгтэй байдал, бүсийн хөгжил, Josef Ober-ийн хөгжлийн онолыг ашиглан Австрийн хамгийн ядуу дорой байдлыг хэрхэн сайжруулсан туршлага

· Мал аж ахуй, сонгомол тохирсон цахилгааны хангамжийг ашиглан хөдөө аж ахуйн хувийн хэвшлийн хөгжих боломжууд, үүний жишээ болох Блейбург, зүүн Карэнтины France Skuk, хувийн аж ахуй, Слована фермийн үйл ажиллагаатай таилцах

· Др.Адолф Жеорж-ийн хөгжүүлсэн бүсийн хог хаягдлын менежментийн ашигтай байдал

Монголын төлөөлөгчид 2007 оны 5-р сарын 16-29-ны хугацаанд Австрид зочлохдоо уулзалт хийсэн, аялсан газруудын зураглал

Meetings – Excursions

2.2. Эрдэм шинжилгээний уулзалт, ярилцлагууд

Монгол, Австрийн төлөөлөгчид Венна, Фелдбач, Гимбанстэйн, зүүн, хойт Стар зэрэг газруудад уулзалт зохион байгуулж, улс төрчид, эрдэмтэдтэй уулзсан.

ХАА-н бодлогын өдрийг тохиолдуулан Хөдөө аж ахуй, Ой, Хүрээлэн буй орчин, Усны менежментын Яам, судалгааны хүрээлэнгүүд, Австрийн бусад байгууллага, төлөөлөгчидтэй Австрийн ХАА-н их сургууль дээр уузалт зохион байгуулсан.

Мал Үржүүлгийн өдрийг тохиолдуулан Австрийн үхэр үржүүлэгчдийн “Zar” гэдэг холбоо, хонь, ямаа үржүүлэгчдийн нэгдсэн холбоо, гахайн аж ахуй эрхлэгчдээс зохион байгуулж буй үйл ажиллагааг сонирхсон.

Эцэст нь Билчээрийн –Эдийн Засаг гэдэг тэмдэглэлт өдрөөр Reumberg-Gumpenstein хүрээлэн дээр билчээрийн мэргэжилтнүүдтэй уулзаж, харилцан туршлага солилцож, зарим фермүүдээр газар дээр нь аялан, нөөц билчээрийн талбай болон бусад билчээрт газруудын байршлыг үзэж, танилцсан.

2.3. Хөдөө аж ахуйн чиглэлээрх аялал

Дараагийн 3 хоногийн аяллаар Австрийн Баваритай хил залгаа газар, Энна сав газрын хөдөө аж ахуйн бүсийн байдалтай танилцсан. Үүнд:

· Австрийн (доод) тал газар болон дэнжид хөдөө аж ахуйг эрхэлж байгаа байдал, малын тэжээл, бордоо үйлдвэрлэдэг талбайн зарим хэсэг

· Пихрагийн хөдөө аж ахуйн коллежийн үйл ажиллагаа, үүрэг роль

· Зүүн Бавари, Вагиний “Бригадер” сүүний үйлдвэрт зочлоход тэд монголын сүү боловсруулалт эрхэлдэг аж ахуйн нэгжүүдтэй холбоо тогтооход баяртай байгаагаа илэрхийлсэн

· Дээд Австрийн хөдөө аж ахуйн тэнхимийн төлөөлөгчидтэй уулзаж, тэнд сүү үйлдвэрлэдэг ферм хэрхэн өндөр түвшинд өвөрмөц ажилладаг болохыг үзэж сонирхсон

· Билчээрийн эдийн засагт анхаарлаа чиглүүлэх зорилгоор Старийн “Энна хөндий” гэдэг уулархаг газар байрладаг фермийн үйл ажиллагаа төдийгүй  ургамал сонголт, үржүүлгийн судалгааны арга туршлага, хөдөө аж ахуйн үйлдвэрлэлийг бусад аялал жуулчлал, цахилгааны хангамж зэрэгтэй хэрхэн уялдуулж байгаатай танилцсан

3. Практикийн туршлага судалсан тухай

Айлчлал нь практик туршлагын холбоо тогтоох, хамтран ажиллахад ихээхэн боломжтой, ач холбогдолтой байсан. Үүнд:

· Орон нутгийн бодлогоороо өөрсдөө бие даан цахилгаан дулааны  хангамжаа шийдвэрлэдэг Gissing нутгийнхан, тэд гурван чиглэлээр (био-хийн энергийн, халаалтын эх үүсвэр гаргагч, био-шатахуун үйлдвэрлэл) дулааны эх үүсвэрийг өөрсдөө төдийгүй бусад нийтийн үйлчилгээний салбаруудад түгээдэг 

· Хамгийн ядуу бүсийн нэг байсан Австрийн зүүн өмнөд Стари нутгийн хөгжил нь бүсийн бодлого дээр суурилагдсан тухай, тэргүүлэх бүс Старийн галт уулын бүсийн засгийн газрын гишүүн, Др.Josef Ober нь өөрсдийн болон хүмүүсийнхээ итгэл найдвар, боломж дээр тулгуурласан бүсийн хөгжлийн стратегийн тухай танилцуулсан ба мөн монголын төлөөлөгч, засаг дарга Б.Батхүү нь монголын уулархаг хэсэг болох Хөвсгөл аймгийн хөгжлийн зорилтыг ярьсан.

Зүүн Каридиад олон талт үйл ажиллагаатай фермийн (био-энергийг ашиглан халаалтын эх үүсвэр, мөн 85 үнээтэй сүү цагаан идээний фем бүхий) эрхлэгч, France Skuk, хог хаягдлыг дахин боловсруулах үйл ажиллагаа эрхэлдэг аж ахуйн нэгжийн эзэн, Adolf Gojer нартай уулзах уулзалтыг зохион явуулсан.

2007 оны 5-р сарын 21-22 –нд төлөөлөгчид, мэргэжилтнүүдийн уулзалт Веннад болсон. Энэ хөдөө аж ахуй-бодлогын арга хэмжээ нь Австрийн яамдын мэргэжилтнүүд, улс төрчид, бусад оролцогчид, хөдөө аж ахуй шинжлэх ухааныг нэгтгэн холбож өгсөн юм.

Уулзалтын явцад эхлээд Авсри, Монголын хамтарсан төлөөлөгчид Австрийн зарим хүндрэлтэй газрууд дах бүсийн хөгжил, бодлогын тухай сэдвээр илтгэл тавьсан.

Мал үржүүлгийн өдрөөр Монголын мал аж ахуйн нөхцөл байдал, Австрийн үхэр, хонь, ямаа, гахайн аж ахуй эрхлэлтийн тухай Австри, Монголын төлөөлөгчдын ярилцлага, Австрийн Пихра хөдөө аж ахуйн коллежийн сүүний үйлдвэрлэл, түүнд тавьдаг хяналт, сүүний үйлдвэрлэлийн чанар зэргээр явуулдаг тэдний сургалтын систем, боловсролын арга зүйтэй танилцсан нь санал бодлоо солилцох боломжийг буй болгосон.

Монголын төлөөлөгчид хоёр удаагийн аяллынхаа явцад Австрийн дээд Старийн хөдөө аж ахуй эрхэлдэг газрууд, билчээрийн талбай, билчээрийн талбайг үндсээр нь хэрхэн өөрчилж болох боломж нөхцлүүд, сүү үйлдвэрлэгч, борлуулагчдын холбоо харилцаа, Австрийн дэд хэсэг дэх хөдөө аж ахуйн тэнхимын үйл ажиллагаатай танилцсан. Үүнд: 

· Тэд Бовари, Вагинын “Бригадир” гэдэг хувийн бяслагны үйлдвэртэй танилцахад тус үйлдвэр нь тэднийг үйлдвэрлэсэн бүтээгдэхүүнийхээ дээжээс амсахыг урьсан ба Др.Johann GroЯрцtzl нь тэднийг өөрийнхөө Сигартины ойролцоох сүүний ферм дээрээ зочлохыг урьсан. Зочид тэнд дээд Австрийн хөдөө аж ахуйн тэнхимын төлөөлөгчид, дэд ерөнхийлөгч, Franz Reisecker болон Австрийн хөдөө аж ахуйн техникийн удирдах зөвлөлийн менежер Gebhard Aschenbrenner нартай уулзаж.

· Raimberg-Gumpenstein-ны хөдөө аж ахуйн коллеж дээр Др.Karl Buchgraber нь цаг агаарын мэдээлэл, хөрс, түүний эх сурвалжийн судалгаа, билчээрийн талбайн бордоожуулах арга, ургац хураалтанд нөлөөлөх хүчин зүйлүүдийн талаар уулзалтыг зохион байгуулсан. Энэ уулзалтын үед төлөөлөгчид био-масс дулааны станц, биоферм, аж ахуй эрхлэгчдийн музей зэргээр аялсан ба энд тайлбарлагчаар нь н.Erich Putsch ажилласан.

· Рэймберг дэх ярилцлагын нэг чухал ач холбогдолтой зүйл нь экологийн аргаар Монголд даршилсан бордоо, өвс үйлдвэрлэх санал дэвшүүлэн тавьсан явдал юм.

Уулзалтын дараа Др.Josef Breinesberger огтолсон модоор дулааны эх үүсвэр гаргаж болох тухай танилцуулсан.

Сүүлчийн аялал нь Австрийн доод хэсэгт байрладаг “Иргэд ба Хүрээлэн буй орчин” гэдэг байгууллагатай танилцсан. Тэнд Norbertinum гэдэг сургуулийн хүрээлэн буй орчны талаар дадлага олгох хичээлийн программ, бусад байгууллагын үйл ажиллагаа, тэнд хүүхэд, эцэг эхчүүд хамтдаа байгаль орчны нөхцөл байдал, энэ талаарх мэдлэг хэрхэн эзэмшдэг, саналаа нэмэрлэдэг тухай 
мэдэж танилцсан.

4. Айлчлалын үр дүн

2007 оны 5-р сарын 28-нд Австри дах Монголын Элчин сайдын яам тэднийг урьсан. Тэд төлөөлөгчдийн аяллын сониныг сонсоод маш их талархсан.

Монголд эдийн засгийн хүнд нөхцөл, зах зээлийн бэрхшээлтэй байдал, байгалийн гамшиг гээд олон хүндрэлтэй зүйл байгаа ч хөдөө аж ахуйг ихээр дэмжиж хөгжүүлэх шаардлагатайг тэд ярилцсан. Монголын төлөөлөгчид Австрийн төрийн бус олон нийтийн байгууллагуудын оролцоог ихээхэн сайшааж байсан. 

Монголын төлөөлөгчид Австрийн хөдөө аж ахуй эрхлэгчдийн бие даасан байдал, тэдний малаа хэрхэн өсгөдөг, газар тариалан эрхлэхээс гадна давхар өөр бизнес, агро-туризм –ийг эрхэлж байгаа тухай гайхан бишэрч байсан юм. Тэд газар тариалангийн фермийн секторыг органик ферм хэлбэрээр дулаан, цахилгааны эх үүсвэр гаргах бизнестэй хослуулан хөгжүүлэхэд газар тариалан эрхлэгчдийг оролцуулах нь газар тариалан, хөдөө аж ахуйн хөгжилд ашигтай болох, Монголын нөхцөл нь хөдөө аж ахуйг хөгжүүлэхэд Австрийн нөхцөлтэй ойролцоо болохыг тэмдэглэсэн.

Бүсийн хувьд томоохон засаг захиргаатай Австрийн газар нутаг нь бүсийн удирлага, байгууллагуудын хамтын ажиллагаа, хөдөөгийн иргэдийн дэмжлэг тусламжийн үр дүнд энэ зэрэгт хүрснийг тэмдэглэн дурдсан.

Газар нутгийн онцлогийн хувьд Монгол улс нь Австритай ойролцоо учир тэдний бүсийн бодлого, хөгжлийн туршлагыг хэрэглэх хүсэлтэй байгаагаа төлөөлөгчид илэрхийлсэн. Хамгийн том бэрхшээл бол санхүүгийн асуудал гэдгийг ч бас дурдсан юм.

5. Цаашдын хамтын ажиллагаа

Аяллын үр дүнд Австри, Монголын хамтын ажиллагааг хөдөө аж ахуйн салбарт хөгжүүлэхэд найман асуудлыг дэвшүүлэн тавьсан. Үүнд:

· Австрийн Styrian –ны галт уулын бүс нутаг, Монголын эмийн ургамал, ноолуур үйлдвэрлэгчдын хооронд худалдаа харилцааг хөгжүүлэх

· Хөвсгөл аймгийн Мөрөн хотын 50 000 хогийн цэгийн хог хаягдлыг зайлуулах төслийг чиглэлээр одоогийн төлөвлөж байгаа Чойбалсангийн төсөлтэй уялдуулан хийх (Adolf Gojer-ын хэлснээр)

· “SHEGO” ( зайны системийн аргаар мэдээлэл цуглуулах, малын менежмент), мал үржүүлгийн төсөл хэрэгжүүлэх замаар хамтран ажиллах

· Pyhra хөдөө аж ахуйн коллежид сүүний аж ахуйн чиглэлээр мэргэшсэн ажилчин бэлтгэх

· Австрийн “Бригадер” бяслагны хувийн үйлдвэрийн эзэн, Siegfried Neher –ийн дэмжлэгтэй Хөвсгөл аймагт сүүний үйлдвэр хөгжүүлэх

· Австрийн HBLFA Raumberg-Gumpenstein –ны хөдөө аж ахуйн коллежийн төвлөрсөн хяналтын хүрээнд Монголын билчээрийн судалгааны ажлыг шинэчлэх

· Австрийн бүсийн төлөвлөлтийн газрын эрхлэгч, Др.Peter Fercher- ын сонирхож байгаагаар Австрийн Carinthia бүс, Монголын агро-турист байгууллагуудын хооронд жуулчлалын чиглэлээр хамтран ажиллах

· Дулаан, цахилгаан станцын байгууллагуудтай холбоо тогтоох

Уг айлчлалыг зохион байгуулагчид энэ үйл ажиллагааг зохион байгуулахад техникийн болон санхүүгийн туслалцаа үзүүлсэн байгууллага, хүмүүст талархсанаа илэрхийлсэн юм.



















